



ՈՐՈՇՈՒՄ
16 հուլիսի 2014 թվականի №270Ա
ք. Երևան
«ԷՐԻԵՄ ԷՆԵՐՋԻ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ №0257 ԼԻՑԵՆԶԻԱՅԻ ՊԱՅՄԱՆՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԱՅՆ ՎԵՐԱՁԵՎԱԿԵՐՊԵԼՈՒ ԵՎ «ԷՐԻԵՄ ԷՆԵՐՋԻ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ
Հաշվի առնելով՝ 
ա) որ Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2007 թվականի հուլիսի 20-ի (311Ա որոշմամբ «ՄՏՔԻ ԲԱՆԱԼԻ» սահմանափակ պատասխանատվությամբ ընկերությանը տրամադրվել է Վայոց ձորի մարզի Աղավնաձոր համայնքում՝ Եղեգիս գետի վրա կառուցված ոռոգման (2 ջրատարի վրա, «ՌԻՆԴ» փոքր հիդրոէլեկտրակայանի կառուցման (0257 լիցենզիան, որը Հանձնաժողովի 2013 թվականի հուլիսի 31-ի (288Ա որոշմամբ վերաձևակերպվել է «ԷՐԻԵՄ ԷՆԵՐՋԻ» սահմանափակ պատասխանատվությամբ ընկերության (այսուհետ՝ Ընկերություն) անվամբ՝ որպես էլեկտրական էներգիայի (հզորության) արտադրության լիցենզիա (այսուհետ՝ (0257 լիցենզիա), 
բ) Ընկերության սույն թվականի հունիսի 26-ի գրությունը՝ (0257 լիցենզիայի գործողության կառուցման ժամանակահատվածը երկարաձգելու վերաբերյալ, 
գ) որ համաձայն Ընկերության 2014 թվականի հուլիսի 10-ի գրության և Հայաստանի Հանրապետության կառավարության էլեկտրոնային ռեգիստրի տվյալների՝ 2013 թվականի օգոստոսի 5-ին փոփոխվել է վերջինիս գտնվելու վայրը, սակայն լիցենզիայի վերաձևակերպման համար Հանձնաժողով հայտ չի ներկայացվել, 
դ) որ «Լիցենզավորման մասին» Հայաստանի Հանրապետության օրենքի 32-րդ հոդվածի 1-ին մասի համաձայն՝ լիցենզավորված իրավաբանական անձի գտնվելու վայրի փոփոխման դեպքում լիցենզավորված անձը պարտավոր է այդ փոփոխություններն 
իրավական ուժ ստանալու օրվանից սկսած՝ 15 օրվա ժամկետում, հայտ ներկայացնել լիցենզիայի վերաձևակերպման համար` կցելով տեղեկություններ պետական գրանցման համարի վերաբերյալ,
ե) որ Ընկերության կողմից խախտվել է «Լիցենզավորման մասին» Հայաստանի Հանրապետության օրենքի 32-րդ հոդվածի 1-ին մասը, և 
 հիմք ընդունելով «Էներգետիկայի մասին» Հայաստանի Հանրապետության օրենքի 28-րդ հոդվածի 1-ին կետի «ա» ենթակետը, 30-րդ հոդվածի 1-ին կետը, 42-րդ հոդվածի 1-ին և 2-րդ կետերը, «Լիցենզավորման մասին» Հայաստանի Հանրապետության օրենքի 32-րդ հոդվածը և Հանձնաժողովի 2013 թվականի նոյեմբերի 1-ի (374Ն որոշմամբ հաստատված կարգի (3 հավելվածի՝ երաշխիքների ներկայացման կարգի 8-րդ կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Երկարաձգել (0257 լիցենզիայով ամրագրված կառուցման ժամանակահատվածը՝ լիցենզիայի պայմանների 3-րդ կետի 1-ին ենթակետում «մինչև 2014 թվականի հուլիսի 25-ը» բառերը փոխարինելով «մինչև 2015 թվականի հուլիսի 25-ը» բառերով:
2. Վերաձևակերպել (0257 լիցենզիան՝ «գտնվելու վայրը» տողը շարադրելով նոր խմբագրությամբ.
 «Հայաստանի Հանրապետություն, քաղաք Երևան, Կոմիտասի 36բ, 16»:
3. Ընկերությանը` №0257 լիցենզիայի պայմանները չկատարելու պատճառով «ՌԻՆԴ» փոքր հիդրոէլեկտրակայանի կառուցման ժամանակահատվածը երկարաձգելու համար, սույն որոշումն ուժի մեջ մտնելու պահից`
1) մեկամսյա ժամկետում Հանձնաժողով ներկայացված «Կոնվերս Բանկ» փակ բաժնետիրական ընկերության 2013 թվականի դեկտեմբերի 18-ի №COD/2555 երաշխիքի համաձայն երաշխավորված հինգ միլիոն ութսուն հազար դրամ գումարից երկու միլիոն հինգ հարյուր քառասուն հազար դրամը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հանձնաժողով.
2) քառասունհինգօրյա ժամկետում Հանձնաժողով ներկայացնել հինգ միլիոն ութսուն հազար դրամ գումարի նոր երաշխիք` մինչև 2015 թվականի սեպտեմբերի 8-ը գործողության ժամկետով:
4. №0257 լիցենզիայի պայմանների` 
1) 31-րդ կետը շարադրել հետևյալ խմբագրությամբ.
«31. Լիցենզավորված անձը պարտավոր է մինչև լիցենզիայով սահմանված կառուցման ժամանակահատվածի ավարտը Հանձնաժողով ներկայացնել փոքր հիդրոէլեկտրակայանի կառուցման ավարտը հավաստող՝ Հանձնաժողովի կարգով սահմանված փաստաթղթերը և շուկայի կանոններով սահմանված կարգով էլեկտրական էներգիայի (հզորության) վաճառքի մտադրության դեպքում՝ սակագնի սահմանման հայտ:»:

2) 33-րդ կետը ճանաչել ուժը կորցրած:
5. «Լիցենզավորման մասին» Հայաստանի Հանրապետության օրենքի 32-րդ հոդվածի 1-ին մասի խախտման համար Ընկերությանը նախազգուշացնել:
6. 2013 թվականի հուլիսի 31-ից ուժը կորցրած ճանաչել Հանձնաժողովի 2007 թվականի հուլիսի 20-ի «ՄՏՔԻ ԲԱՆԱԼԻ» սահմանափակ պատասխանատվությամբ ընկերությանը «ՌԻՆԴ» փոքր հիդրոէլեկտրակայանի կառուցման լիցենզիա տրամադրելու մասին» (311Ա որոշման 2-րդ կետը:
7. Սույն որոշումն ուժի մեջ է մտնում 2014 թվականի հուլիսի 25-ից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 

 ք. Երևան
 16 հուլիսի 2014թ. 
600.0270.16.07.14





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

